
Datganiad llesiant ar gyfer 
pobl sydd angen gofal a 
chymorth a gofalwyr sydd 
angen cymorth

Beth yw’r datganiad llesiant?
Mae gan bawb yr hawl i lesiant ac mae gan bawb gyfrifoldeb am ei lesiant ei hun, ond mae angen help 
ychwanegol ar rai pobl i gyflawni hynny. Mae’r datganiad yn disgrifio agweddau ar lesiant sy’n ymwneud 
â phob rhan o fywyd unigolyn. Daw llawer o asiantaethau ynghyd o’r sectorau i gyd i gefnogi pobl i 
sicrhau llesiant. Mae’n golygu rhoi llais cryfach i bobl a mwy o reolaeth iddynt dros eu bywydau, a sicrhau 
bod pobl yn cael y gofal a’r cymorth sydd eu hangen arnynt i fyw bywydau cyflawn.

Beth gaiff ei gynnwys yn y datganiad?
Mae’r datganiad yn disgrifio’r canlyniadau llesiant cenedlaethol y mae angen eu cyflawni er mwyn sicrhau 
llesiant pobl sydd angen gofal a chymorth a gofalwyr sydd angen cymorth. 

Pan fydd pobl sydd angen gofal a chymorth a gofalwyr sydd angen cymorth yn gweithio ar y cyd â’r 
gwasanaethau cymdeithasol a’u partneriaid, gallant ddisgwyl y byddant yn cyflawni canlyniadau llesiant 
personol sy’n adlewyrchu’r canlyniadau llesiant cenedlaethol.

Sut caiff y datganiad ei ddefnyddio?
Caiff y datganiad ei ddefnyddio i amlinellu ymrwymiad Llywodraeth Cymru i sicrhau llesiant ar gyfer pobl 
sydd angen gofal a chymorth a gofalwyr sydd angen cymorth. Caiff ei ddefnyddio i feithrin dealltwriaeth 
gyffredin o lesiant ymhlith yr holl asiantaethau, er mwyn sicrhau bod pawb yn gweithio gyda’i gilydd i 
gyflawni’r un canlyniadau pwysig ar gyfer unigolion.

Beth nesaf?
Mae’r datganiad llesiant yn rhan o fframwaith canlyniadau cenedlaethol gwasanaethau cymdeithasol. 
Bydd Gweinidogion Cymru yn cyhoeddi’r datganiad llesiant hwn, ac yn ei osod gerbron Cynulliad 
Cenedlaethol Cymru pan fydd y Ddeddf yn dod i rym ym mis Ebrill 2016. 

I gael mwy o wybodaeth, cysylltwch â
Yr Is-adran Arweinyddiaeth a Strategaeth, Llywodraeth Cymru
sswbimplementation@cymru.gsi.gov.uk 029 2082 5833

I gael rhagor o wybodaeth, ewch i
Fframwaith Canlyniadau Cenedlaethol i bobl sydd angen gofal a chymorth a gofalwyr sydd angen 
cymorth  (dogfen weithio): http://gov.wales/topics/health/socialcare/well-being/?skip=1&lang=cy 

Fy Iechyd a Gofal Cymdeithasol Lleol http://mylocalhealthandsocialcare.gov.wales/#/cy IS
BN

